
1.Төслийн карт 

 

А. Төслийн нэр: “Нохой, муурны нөхөн үржихүйг мэс заслын аргаар  

                                                         хязгаарлах боломж” 

Б.Төсөл хэрэгжүүлэх хугацаа: 2021 оны 10 дугаар сарын 15-ны өдрөөс 2023 оны  

10 дугаар сар 

В.Төслийн захиалагч:  Дархан хотын ЗАА, Дархан сумын Засаг даргын 

 Тамгын газар 

Г. Төслийн гүйцэтгэгч:  Дархан-Уул аймгийн Мал эмнэлгийн газар,  

Дархан-Уул аймгийн НААҮГ  

Д. Төслийн санхүүжүүлэгч:   Орон нутгийн хөгжүүлэх сан 

Е.Төслийн нийт зардал        69,2 сая төгрөг 

Ё. Төслийн удирдагч:         Дархан-Уул аймгийн Мал эмнэлгийн газрын Мал,  

амьтны эрүүл мэндийн албаны дарга Х. Хавсамет

  

Ж. Төсөл хэрэгжүүлэх баг: 

     

 

 

 

 

 

 

 

 

 

 

 

 

 

 

 

 

 

 



 

Нэг.Төслийн танилцуулга. 

 

Сүүлийн жилүүдэд гэрийн тэжээвэр амьтад болох нохой муурыг тэжээх 

хүмүүсийн сонирхол нэмэгдсэнтэй уялдан тэдгээрийн үржил,өсөлтийг хязгаарлах, 

эзэмших, тэжээх талаар гарсан дүрэм, журмыг мөрдүүлээгүйгээс эзэнтэй, эзэнгүй 

нохой, муурны тоо толгой олширч хүн, мал руу халдаж иргэдийн амьдралын тайван 

байдлыг алдагдуулах, хот орчныг бохирдуулах, хүн, малд өвчний халдвар тараах 

явдал байнга гарч байна.  

Дархан-Уул аймгийн хэмжээнд иргэдийн эзэмшилд байгаа болон золбин 

нохойн бүртгэл судалгаа байхгүй, Мал эмнэлгийн нэгдсэн системд 2020- 2021 онд 

4000 нохойд галзуу өвчнөөс урьдчилан сэргийлэх тарилгад хамруулсан мэдээлэл 

байна.  

Нохой мууртай  холбоотой эдгээр асуудлыг сүүлийн жилүүдэд нутгийн 

удирдлагын байгууллагуудаас нохойтой иргэдийг хууль тогтоомж мөрдүүлэх талаар 

зохион байгуулах ажлыг орхигдуулсан, нөгөө талаар иргэдийн нохой, муурыг 

тогтоосон журмын дагуу тэжээж эзэмших иргэдийн соёл хангалтгүй байгаатай 

холбоотой гэж үзэж байна.  

Аймгийн Нийтийн аж ахуйн үйлчилгээний газраас тусгай анчин гаргаж 

батлагдсан төсвийн хэмжээгээр жилд дунджаар 300-400 орчим золбин нохой 

устгадаг боловч сумын нутаг дэвсгэрт байгаа барагцаалсан тооцоогоор 900 шахам 

жингэр зөвхөн нэг  удаагийн төрөлтөөр 4-5 мянган гөлөг гаргаж 70 гаруй хувь нь 

өсөж бойждог тул нохойны өсөлтийг хязгаарлаж чадахгүй байна.  

“Ариун цэврийн тухай хууль”, “Мал, амьтны эрүүл мэндийн тухай хууль”-ийг 

хэрэгжүүлэх арга хэмжээний хүрээнд үзэхэд уг ажлыг хариуцах байгууллага, аж 

ахуйн нэгж тодорхой биш, үйл аж ажиллагааг хэрэгжүүлэх гарааны санхүүжилт, жил 

тутам олгох дэмжлэг хангалтгүй,  сонирхогч талуудын оролцоог хангаж чадахгүй 

байгаа нь энэ арга хэмжээг хэрэгжүүлэхэд сөргөөр нөлөөлж байна.  

Мөн нохой, муур тэжээгч иргэдийн хариуцлага мэдлэг мэдээлэл хангалтгүй, 

нохой, муур эзэмшихэд бүртгэлээр үүсэх харилцаа бүрэлдэхгүй байгаа нь нохой, 

муур золбирох гол нөхцөлийг бүрдүүлж байна. Нохой, муурыг бүртгэлжүүлээгүйтэй 

холбоотойгоор эзэмшигч нь тодорхой нохой, муур устгалд хамрагдах явдал гарч 

байна.   



Иймд нохой, муурны тоо, толгойг нэмэгдүүлэхгүйн тулд золбин нохой, муурыг 

устгах ажлаас гадна бүртгэлжүүлэх, эзэнтэй нохой, муурын үржлийг  хязгаарлах 

ажлыг зохион байгуулах нь зүйтэй гэж үзлээ.  

Энэ нь мал, амьтны эмнэлгийн шинжлэх ухааны аргыг ашиглан мэс засал 

хийж эрийг нь хөнгөлөх, эм нохой муурны   өндгөн эс дамжуулах гуурсыг таслах, 

өндгөвчийг авах замаар үржих нөхцлийг хязгаарлаж өсөлтийг тодорхой түвшинд 

барих явдал юм.  

Үүнээс гадна нохойгоо тогтмол уяж тодорхой цагт сул тавих, хүзүүвч, пайз 

зүүх, хашааны битүүмжийг сайжруулах, нохойны хооллолтонд анхаарах зэрэг нохой 

тэжээх, эзэмших эзний үүргийг сайжруулах, тэдний нийгэмд хүлээх хариуцлагыг 

дээшлүүлэх, нөгөө талаар иргэдийн  нохой тэжээх, эзэмших журам гаргаж 

мөрдүүлэх, баг, Нийтийн аж ахуйн үйлчилгээний газар, мал эмнэлгийн үйлчилгээний 

нэгжийн дунд эзэнгүйдүүлэх явдлыг арилгах, нохойн хураамж авах зэрэг нутгийн 

удирдлагын байгууллагад зөвлөн туслах ажлыг зохион байгуулж хэрэгжүүлэх 

шаардлагатай байна.  

Үүнээс гадна удмын сан нь мөхөхөд хүрч байгаа Монгол банхар нохойн 

үүлдэр угсааг сайжруулах ажлын эхлэлийг тавих, нохой үржүүлэгчдэд дэмжлэг 

үзүүлэх хэрэгцээ байна.  

                               

Хоёр.Төслийн зорилго, зорилт 

Иргэдийн аюулгүй орчинд амьдрах болон хот, суурины ариун цэвэр, эрүүл 

ахуйн нөхцлийг хангахад үр нөлөө үзүүлж, төв суурин газарт нохой, муурны тоо 

толгой нь олширсноос гарах сөрөг үр дагаврыг багасгаж, мал эмнэлгийн шинжлэх 

ухааны ололтыг ашиглан нохой, муурны өсөлтийг тодорхой түвшинд хязгаарлаж, 

иргэдийн нохой тэжээх, эзэмших соёлыг дээшлүүлж, тогтоосон дүрэм, журмыг 

мөрддөг болгоход төслийн зорилго оршино. 

Энэхүү зорилгыг шийдвэрлэхийн  тулд дараахь зорилтуудыг хэрэгжүүлнэ.  

1.Иргэн, ААН, байгууллагуудын тэжээж, эзэмшиж байгаа нохой, муурыг 

бүртгэлд бүрэн хамруулж, пайз гэрчилгээтэй болгож мал эмнэлгийн урьдчилан 

сэргийлэх арга хэмжээнд хамруулж аймгийн Нийтийн аж ахуйн үйлчилгээний 

газартай хамтарч золбин нохдыг устгах ажлыг тогтмолжуулна.  

2.Мэс заслын аргаар эр нохдыг хөнгөлөх, охин нохойн өндгөн эс дамжуулах 

сувгийг таслах, өндгөвчийг авах ажлын хөдөлмөр зарцуулалт, үр дүнг бусад аргатай 

харьцуулан судалж хэрэгжүүлж болох хувилбарыг тогтоож тухайн ажилд хэвшүүлэх  



3.Төв суурин газрын нохой, муурны өсөлтийг хязгаарлах, эмчилгээ, 

үйлчилгээг тогтмол зохион байгуулах төрийн болон хувийн хөрөнгө оруулалттай 

бүтцийг бүрдүүлнэ. 

4.Аймаг, хотын төв зэрэг суурин газарт иргэдийн нохой муур тэжээх, эзэмших 

эрх үүргийг тодорхой тусгасан журмыг шинэчлэн эрх бүхий байгууллагаар 

батлуулан мөрдүүлэх 

5.Удмын сан нь мөхөхөд хүрээд байгаа “Монгол банхар” үүлдрийн нохойг 

үржүүлж удам угсааг сайжруулах ажлыг эхлүүлнэ. 

 

Гурав. Төслийн хэрэгжилтийн зохион  

байгуулалт,зардал,санхүүжилт. 

 

Төсөл нь:  

• Нохой, мууртай холбогдох суурь судалгааг хийх бүртгэлжүүүлэх 

• Мал эмнэлгийн үйлчилгээ үзүүлэх  

• Золбин нохойг устгах 

• Журам боловсруулж батлуулах 

• Төслийн үр дүнг тайлагнах, цаашид авах арга хэмжээг төлөвлөх 

гэсэн үе шаттайгаар явагдах бөгөөд төслийг хотын Захирагчийн ажлын алба, 

Дархан сумын Засаг даргын Тамгын газар, Мал эмнэлгийн газар, Нийтийн аж ахуйн 

үйлчилгээний газрын оролцоотой ажлын хэсэг удирдан зохион байгуулна. 

Төслийг хэрэгжүүлэх хуваарь төлөвлөгөөний дагуу төсөл хэрэгжүүлсэн эхний 

жилд багийн Засаг дарга, Мал эмнэлгийн үйлчилгээний нэгжүүд бүртгэлжүүлэх, мал 

эмнэлгийн үйлчилгээ үзүүлэх, Хотын Захирагчийн алба, Нийтийн аж ахуйн 

үйлчилгээний газраас золбин нохой устгалыг тус тус зохион байгуулах ба мал 

эмнэлгийн үйлчилгээний нэгжүүд нохой, муурны үржил хязгаарлах мэс заслыг 

иргэдийн хүсэл санаачлагад тулгуурлан зохион байгуулах ба урьдчилан олгох, 

гүйцэтгэлд үндэслэн санхүүжүүлнэ.  

Энэ хугацаанд нохой, муурны үндсэн судалгааг гаргасан байна.  

Төслийг хэрэгжүүлэх хоёр дахь шатанд мал эмнэлгийн нэгжүүд муур, нохойг 

бүртгэлжүүлэх зардлыг нохой, муур эзэмшигч бүрэн хариуцах бөгөөд мал 

эмнэлгийн байгууллагаас гаргасан судалгаа,  иргэдийн мэдээллийн дагуу мал 

эмнэлгийн үйлчилгээнд хамруулах, нохой муур устгах зардлыг гүйцэтгэлээр 

санхүүжүүлнэ.  



Мөн иргэд, ААН өөрийн өмч хөрөнгийг хамгаалах болон бусад сонирхлын 

улмаас нохой, муур тэжээж эзэмшснээр, нийтийн эрх ашигтай холбогдон үүсэх  

харилцааг сумын нутаг дэвгэрийн хэмжээнд  зохицуулах журмын төслийг 

боловсруулна. 

Нохой, муур үржүүлгийн болон асран хамгаалах газар байгуулах үүсгэл 

санаачлагыг дэмжин ажиллах боломжийг бүрдүүлнэ. 

 

Дөрөв. Зардлын тооцоолол 

Энэ арга хэмжээг төслийн өмнөх хэсэгт дурдсаны дагуу 2021- 2024 онд 

хэрэгжүүлэх бөгөөд төсөл хэрэгжих эхний жилд шаардлагатай зардлыг тооцоход: 

 

БҮРТГЭЛЖҮҮЛЭЛТ, МАЛ ЭМНЭЛГИЙН АРГА ХЭМЖЭЭНИЙ  

ЗАРДАЛ /ЭХНИЙ ЖИЛ/ 

 

Зардлын нэр Тоо хэмжээ Нэг бүрийн 
үнэ 

Нийт үнэ 

Нохой, муурны паспорт хэвлүүлэх 2000 2500 5,000,000.00 

Нохой, муурны пайз худалдан авах 2000 1100 2,200,000.00 

Нохой, муурны хүзүүвч 2000 3000 6,000,000.00 

Нохой, муурыг бүртгэлжүүлэх, 
мал эмнэлгийн ажил 

• Эрүүл мэндийн үзлэг хийх 
• Галзуугаас сэргийлэх вакцин тарих  
• Цагаан хорхойн туулгалт  
• Байр тоног хэрэгсэлд халдваргүйтгэл 

хийх  
• Иргэдэд зөвлөгөө өгөх   

2000 6230 12,460,000.00 

Эр нохойны үржил хязгаарлах ажил 300 22500 6,750,000.00 

Эм нохойны өндгөвч авах мэс ажилбар  300 95000 28,500,000.00 

НИЙТ ДҮН   60,910,000.00 

 

НОХОЙ, МУУР УСТГАХ ЗАРДАЛ 

д/д  Нохой, муурыг 
худалдан авах төрөл 

Хэмжих 
нэгж 

Тоо 
хэмжээ 

Нэг 
бүрийн 

үнэ 

Нийт 
үнэ  

Тайлбар  

1 Том нохой ш 400 10000 4000.0  

4 Том муур  ш 100 5000 500.0  



ДҮН  500  4500.0  

НЯДАЛЖ, БУЛАХ ЗАРДАЛ  

Хийгдэх ажил Тоо ширхэг  Хөлс  Нийт  Тайлбар  

Хогын цэг дээр газар ухах 
текникийн түрээс 

1 500.000 500.000  

Дүн    500.000  

     

 

ЗАР, СУРТАЛЧИЛГААНЫ ЗАРДАЛ 

 

№ Нэр төрөл Хэмжих 
нэгж 

Хэлбэр Нэгжийн 
үнэ 

мян. төг. 

Нийт үнэ 
мян. төг. 

1 Ажлын үр дүнг орон нутгийн  
телевиз  

Жилийн 
турш 

Ярилцлага 
бичлэг хийлгэх 

 1.000.000 

2 вэб сайт-д сурталчилгааны 
материал тавих  

3 удаа  50.000 150.000 

3 фото зураг, бичлэг хийх  
(-ажлын явц  
-сургалтын зураг  
-бичил бүтцийн зураг) 

14 Ажлын явц, үр 
дүнг 
баталгаажуу-
лах 

30.000 420.000 

4 Тараах материал бэлтгэн 
тараах  

2000 сурталчилгааны 900 1.800.000 

Дүн    3.370.000 
 

 

    

    ЗАРДЛЫН НЭГДСЭН ТОВЧОО 

 

№ Ажлын нэр, төрөл  Хэмжих 
нэгж  

Тоо 
хэмжээ 

Нэг 
бүрийн 
үнэ /төг/ 

Нийт дүн 

1 Бүртгэлжүүлэлт, мал эмнэлгийн 
арга хэмжээний зардал 

ш 2000 12830 25,660,000 

2 Охин нохойн өндгөвч, сав авах 
ажилбарт  шаардагдах зардал 

ш 300 95000 28,500,000 

 Эр нохойны үржил хязгаарлах 
ажил 

ш 300 22500 6,750,000 

3 Золбин нохой, муур устгах 
зардал 

ш 500 10000 5,000,000 

5 Зар,сурталчилгааны зардал ш - - 3,370,000 

Дүн    69,280,000 

 

 Энэ төслийн  



Тав.Төслийн нийгмийн болон шинжлэх ухаан, практик ач холбогдол 

1.Төв суурин газрын нийтийн эзэмшлийн талбай, цэцээрлэг, орон сууцны орц, 

малын хашаа, байр, бэлчээр, усны эх булаг, нохой, муурны ялгадас, өвчин 

үүсгэгчээр бохирдох, хүн малд халдвар тараах нөхцлийг зогсоож нохой муур тэжээх, 

эзэмших талаар эрх бүхий байгууллагуудын гаргасан хууль, тогтоомж, дүрэм, 

журам хэрэгжих эхлэлийг тавьж иргэдийн амьдрах аюулгүй цэвэр орчныг 

бүрдүүлэхэд нөлөө үзүүлнэ.  

2. Энэ төсөл хэрэгжсэнээр мал эмнэлгийн шинжлэх ухааны орчин  үеийн 

ололтыг ашиглан нохой, муурны өсөлтийг тодорхой түвшинд хязгаарлах аргыг 

боловсруулж нийтийн хүртээл болгож практикт нэвтрүүлнэ. 

                 

Зургаа. Төслийн үр дүн. 

1. Нохой, муурыг бүртгэлжүүлснээр бүртгэлээр үүсэх хариуцлага бий болж,  

сумын нутаг дэвсгэрт байгаа нохой, муурны  эзэзмшилт, дур зоргын үржлийг хянах 

тогтолцоо бүрдэнэ. 

2. Нохой, муурнаас хүн, мал амьтанд халдах халдвараас сэргийлж төв суурин 

газрын орчныг бохирдуулах явдлыг багасгаж мал, амьтны хот, хороо, бэлчээр, усны 

эрүүл ахуйг сайжруулах нөхцөл бүрдэнэ.  

3. Иргэдийн нохой, муур тэжээх эмх цэгц, соёл дээшилж хууль, тогтоомж, 

дүрэм, журмыг мөрдөх явдалд ахиц гарна. 

4. Төв суурин газрын иргэдийн нохой, муурны дур зоргын өсөлтийг 

хязгаарлаж, тодорхой түвшинд байлгах, тэдгээрийн эрүүл мэнд, нөхөн үржихүйг 

мэргэжлийн болон зохион байгуулалтын талаар дангаар хариуцах  төрөлжсөн 

мэргэжлийн байгууллагатай болно.  

5. Төсөл хэрэгжсэнээр бүртгэгдсэн эзэнтэй болон золбин нохой, муурны тоо 

төслийн хугацаанд зохистой хэмжээнд хүрсэн байна. 

 

 

 

                                                         

  

                    

                    

 

 



 

 


